
	1.ՀՀ ֆինանսների նախարարություն
	19.07.2022թ.

	
	N 01/8-2/12859-2022

	ՀՀ ֆինանսների նախարարությունը քննարկել է Ձեր 07.07.2022թ. NԳՍ//17509-2022 գրությամբ ներկայացված՝ «Տարածք հետ վերցնելու և անհատույց օգտագործման իրավունքով տարածք հատկացնելու մասին» ՀՀ կառավարության որոշման նախագիծը (այսուհետ՝ Նախագիծ) և հայտնում է հետևյալը.
	Նախագծի 1-ին և 2-րդ կետով նախատեսվում է Կառավարական փողոց 3 շենք հասցեում գտնվող շենքի 2-րդ հարկից 530.4 քառ.մետր մակերեսով տարածքը անհատույց, անժամկետ օգտագործման իրավունքով հատկացնել «Ճանապարհային դեպարտամենտ» հիմնադրամին՝ Հիմնադրամից հետ վերցնելով Նալբանդյան փողոց 28 հասցեում գտնվող շենքի 3-րդ հարկից 346 քառ. մետր մակերեսով տարածքը:
Այդ կապակցությամբ առաջարկում ենք նախագծին կից ներկայացնել նշված մակերեսով տարածքի (ներկայիս զբաղեցրած տարածքից շուրջ 50%-ով ավել) անհրաժեշտության հիմնավորումներն, այդ թվում աշխատողների թվաքանակով (ըստ հաստիքացուցակի) պայմանավորված կարիքի գնահատումները։
	Միաժամանակ առաջարկում ենք Նախագծի 1-ին կետի «Կառավարական փողոց 3 շենք» բառերը փոխարինել «Կառավարական տուն 3» բառերով:
	Ընդունվել է ի գիտություն: «Ճանապարհային դեպարտամենտ» հիմնադրամի կողմից ներկայացվել են լրացուցիչ հիմնավորումներ, որոնք տրամադրվել են ՀՀ ֆինանսների նախարարությանը: Ինչ վերաբերում է Նախագծի 1-ին կետում նշված հասցեին, այն նշվել է՝ հիմք ընդունելով անշարժ գույքի սեփականության իրավունքի պետական գրանցման վկայականի տվյալները: 

	2. ՀՀ էկոնոմիկայի նախարարություն
	25.07.2022թ.

	
	N 01/11246-2022

	Ուսումնասիրելով Ձեր՝ 2022 թվականի հուլիսի 7-ի N ԳՍ//17509-2022 գրությամբ ներկայացված «Տարածք հետ վերցնելու և անհատույց օգտագործման իրավունքով տարածք հատկացնելու մասին» Կառավարության որոշման նախագիծը (այսուհետ՝ Նախագիծ)՝ կից փաստաթղթերով, հայտնում ենք, որ ՀՀ էկոնոմիկայի նախարարությունը ներկայացված նախագծի վերաբերյալ դիտողություններ և առաջարկություններ չունի:
	Ընդունվել է ի գիտություն:


	3. ՀՀ կադաստրի կոմիտե
	07.07.2022թ.

	
	N ՍԹ/7623-2022

	Ի պատասխան Ձեր 2022 թվականի 2022 թվականի հուլիսի 7-ի N ԳՍ//17517-2022 գրության՝ «Տարածք հետ վերցնելու և անհատույց օգտագործման իրավունքով տարածք հատկացնելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:
   Միաժամանակ տեղեկացնում ենք, որ ըստ կադաստրային գործի տվյալների՝ Կառավարական 3-րդ մասնաշենքի 2-րդ հարկի հատակագծում նշագծված տարածքի ընդհանուր մակերեսը կազմում է 563.8 քմ (հատակագծի հատվածը կցվում է), որի մեջ ներառված է նաև 28.2 քմ մակերեսով` վերելակի սենյակը (հատակագծում՝ թիվ 102 սենյակը):
	Ընդունվել է ի գիտություն:
Նախագիծը խմբագրվել է: Միաժամանակ հաշվի առնելով, որ վերելակի սենյակը համարվում է ընդհանուր օգտագործման տարածք, Հիմնադրամին հատկացվող մակերեսի մեջ այն չի ներառվել:

	4. «Ճանապարհային դեպարտամենտ» հիմնադրամ
	08.08.2022թ.

	
	N 01//2290-2022

	Ի պատասխան Ձեր 28.07.2022թ․ թիվ 03/11.11/5149-2022 գրության, որով առաջարկվում է լրացուցիչ հիմնավորումներ ներկայացնել «Տարածք հետ վերցնելու և անհատույց օգտագործման իրավունքով տարածք հատկացնելու մասին» ՀՀ կառավարության որոշման նախագծի վերաբերյալ, ստորև ներկայացնում ենք հետևյալ հիմնավորումները․
1. 28․08․2020թ․ ՀՀ Պետական գույքի կառավարման կոմիտեի և «Ճանապարհային դեպարտամենտ» ՊՈԱԿ-ի միջև կնքվել է «Ոչ բնակելի տարածքի անհատույց օգտագործման» թիվ 56/0020 պայմանագիրը, որով անհատույց օգտագործման իրավունքով ՊՈԱԿ-ին հատկացվել է ք․ Երևան, Նալբանդյան փողոց 28 շենք հասցե 3-րդ հարկից 346 ք․մ մակերեսով տարածքը։  ՀՀ կառավարության 06․08․2021թ․  թիվ 1298-Ա որոշմամբ «Ճանապարհային դեպարտամենտ» ՊՈԱԿ-ը վերակազմակերպվել է Ճանապարհային դեպարտամենտ» հիմնադրամի, ինչով պայմանավորված փոփոխվել և ավելացել են ինչպես գործառույթները, այնպես էլ հաստիքացուցակները։ Մասնավորապես, «Ճանապարհային դեպարտամենտ» ՊՈԱԿ-ի հաստիքացուցակը բաղկացած է եղել 113 աշխատակիցներից, իսկ «Ճանապարհային դեպարտամենտ» Հիմնադրամի հաստիքացուցակը 134 աշխատակցից (ավելացումը շուրջ 18,5%) (ապացույցները կից ներկայացվում է)։
2. Լրացուցիչ տարածքի առկայությունը հնարավորություն կտա ապահովելու «Ճանապարհային դեպարտամենտ» հիմնադրամի էլեկտրոնային բազաների անվտանգությունը, քանի որ բոլոր գրագրությունները իրականացվում են էլեկտրոնային եղանակով, այլ փաստաթղթերը պահվում են նաև էլեկտրոնային եղանակով, իսկ տվյալները հակերային հարձակումներից պաշտպանելու և կիբերանվտանգությունն ապահովելու նկատառումներից ելնելով անհրաժեշտ է առանձին սերվերային սենյակ և էլեկտրոնային անվտանգությունն ապահովող այլ տարածքներ, ինչը մինչ այս պահը հիմնադրամը չի ունեցել։
3. Հիմնադրամին դեռևս ՊՈԱԿ-ի գործունեությունից փոխանցվել են բավականին ծավալուն ծրագրային փաստաթղթեր, ինչպես նաև ներկայումս իրականցվում են մեծածավալ ծրագրեր, որոնց արդյունքում ստացվել և դեռևս ստացվելու են մեծածավալ և մեծաքանակ փաստաթղթեր (նախագծային փաստաթղթեր, պայմանագրեր, գերակա շահ ճանաչված հողմասերի գնահատման փաթեթներ և այլն), որոնք անհրաժեշտ է պահել առանձին պահոցներում և հետագայում արխիվացնել համաձայն «Արխիվային գործի մասին» ՀՀ օրենքի, ՀՀ կառավարության 13.07.2017թ. «Հայաստանի Հանրապետության արխիվային հավաքածուի համալրման, հաշվառման, պահպանության եվ օգտագործման կարգը սահմանելու, Հայաստանի Հանրապետության կառավարության մի շարք որոշումներում փոփոխություններ ու լրացում կատարելու եվ Հայաստանի Հանրապետության կառավարության մի շարք որոշումներ ուժը կորցրած ճանաչելու մասին»  թիվ 884-Ն որոշման և ՀՀ տարածքային կառավարման և զարգացման նախարարի 13.03.2017թ. «Պետական մարմինների, պետական հիմնարկների և կազմակերպությունների փորձագիտական հանձնաժողովների և արխիվների օրինակելի կանոնակարգերը հաստատելու մասին» թիվ 03-Ն հրամանի պահանջների՝ ապահովելով արխիվային պահոցի /սենյակի/ առկայությունը՝ համաձայն պահանջների։ 
4. Աշխատանքային գործընթացով պայմանավորված՝ Հիմնադրամի աշխատակիցները հաճախ ընդունում են քաղաքացիների և կոնտրագենտների ներկայացուցիչների, իսկ հանդիպումները՝ դրա համար առանձին հատկացված սենյակի բացակայության պայմաններում իրականացվում են աշխատասենյակներում, ինչը բացասաբար է ազդում աշխատասենյակում իրենց բնականոն աշխատանքային գործնեությունն իրականացնող այլ աշխատակիցների աշխատանքի արդյունավետության վրա։ Հավելյալ  տարածքի առկայությունը հնարավորություն կտա առանձնացնել հանդիպումների և քննարկումների սենյակ և գործնկան բոլոր հանդիպումները, քննարկումները և խորհրդակցություններն անցկացնել այդ սենյակում և բարձրացնել հիմնադրամի աշխատակիցների աշխատանքի արդյունավետությունը։


	Ընդունվել է ի գիտություն:
Հիմնավորումները ներկայացվել են ՀՀ ֆինանսների նախարարություն:

	5. ՀՀ ֆինանսների նախարարություն
	22.08.2022թ.

	
	N 01/8-2/14733-2022

	       ՀՀ ֆինանսների նախարարությունը քննարկել է Ձեր 12.08.2022թ. NԳՍ//21311-2022 գրությամբ ներկայացված՝ «Տարածք հետ վերցնելու և անհատույց օգտագործման իրավունքով տարածք հատկացնելու մասին» Հայաստանի Հանրապետության կառավարության որոշման նախագծի վերաբերյալ «Ճանապարհային դեպարտամենտ» hիմնադրամի կողմից տրամադրած լրացուցիչ հիմնավորումները և հայտնում է, որ ՀՀ կառավարության որոշման նախագծի վերաբերյալ առաջարկություններ չունի: 
	Ընդունվել է ի գիտություն

	6. ՀՀ վարչապետի աշխատակազմի իրավաբանական վարչություն
	06.09.2022թ.

	
	N 02/16.11/29258-2022

	Նախագծով նախատեսվում է անժամկետ, անհատույց օգտագործման իրավունքով տարածք հատկացնել «Ճանապարհային դեպարտամենտ» հիմնադրամին, ինչպես նաև հիմնադրամին ամրացված մեկ այլ տարածք հետ վերցնել վերջինից: Սակայն հարկ է նկատի ունենալ, որ ՀՀ կառավարության 2011 թվականի փետրվարի 17-ի N 304-Ն որոշմամբ հաստատված կարգի 2-րդ կետի 2-րդ ենթակետի համաձայն՝ գույքն անհատույց օգտագործման տրամադրելու վերաբերյալ կառավարության որոշմումը ներառում է անհատույց օգտագործման տրամադրվող անշարժ գույքի գնահատված արժեքը: Մինչդեռ նախագծում ամրացվող և հետ վերցվող գույքի արժեքը նշված չէ: Միևնույն ժամանակ, նշված կարգի 5-րդ և 6.2-րդ կետերի համաձայն՝ գույքը անհատույց օգտագործման իրավունքով տրամադրվում է համապատասխան կազմակերպությանը, եթե վերջինիս կողմից ներկայացվել է անշարժ գույքի բարելավմանն ուղղված ներդրումային ծրագիր: Մինչդեռ հիմնադրամի կողմից ծրագիր ներկայացված չէ: Ասվածի համատեքստում գտնում ենք, որ ներկայացված նախագիծը վերանայման կարիք ունի:
	Ընդունվել է ի գիտություն:
Հաշվի առնելով, որ «Ճանապարհային դեպարտամենտ» հիմնադրամը հանդիսանում է «Ճանապարհային դեպարտամենտ» պետական ոչ առևտրային կազմակերպության իրավահաջորդը և ՀՀ տարածքային կառավարման և ենթակառուցվածքների նախարարությանը ենթակա ոլորտային կազմակերպություն, Նախագիծը մշակվել է՝ հիմք ընդունելով ՀՀ կառավարության 17.02.2011թ. թիվ 304-Ն որոշմամբ հաստատված կարգի 1-ին կետը, համաձայն որի  կարգավորվում է Հայաստանի Հանրապետության սեփականությունը հանդիսացող անշարժ գույքի անհատույց օգտագործման տրամադրման գործընթացը, եթե Հայաստանի Հանրապետության կառավարության որոշմամբ այլ բան նախատեսված չէ: 
Ելնելով վերոգրյալից՝ հայտնում ենք, որ Նախագծում գույքի արժեքը ներառելու, ինչպես նաև ներդրումային ծրագիր ներկայացնելու անհրաժեշտությունը բացակայում է, սակայն Հիմնադրամի կողմից ներկայացվել է համապատասխան ծրագիր:

	7.ՀՀ ֆինանսատնտեսական նախարարականա կոմիտեի նիստի արձանագրության 5-րդ կետ
	10.10.2022թ.

	
	NԿԱ/296-2022

	5.Որոշվեց՝ տալ դրական դիրքորոշում՝ պայմանով, որ Վարչապետի աշխատակազմի ղեկավարի տեղակալ Սարգիս Թորոսյանի դիտարկմանը համապատասխան որոշման նախագծում գործող կարգի համաձայն կներառվի գույքի արժեքը։
	Ընդունվել է, Նախագիծը լրամշակվել է:

	8. ՀՀ ֆինանսատնտեսական նախարարական կոմիտեի նիստի արձանագրության 14-րդ կետ
	07.11.2022թ.

	
	N ԿԱ/325-2022

	Որոշվեց՝ տալ բացասական դիրքորոշում՝ առաջարկելով Տարածքային կառավարման և ենթակառուցվածքների նախարար Գնել Սանոսյանին, հաշվի առնելով Արդարադատության նախարարի տեղակալ Արփինե Սարգսյանի և Վարչապետի աշխատակազմի իրավաբանական վարչության պետ Հայկ Կեսոյանի կողմից հնչեցված դիտարկումները՝ ՀՀ կառավարության 2011 թվականի փետրվարի 17-ի թիվ 304-Ն որոշմամբ սահմանված կարգին համապատասխան նախագծում նշել գույքի գնահատված արժեքը կամ իրականացնել նշված կարգով չառաջնորդվելու վերաբերյալ հստակ բացառությունները նախատեսող օրենսդրական փոփոխություններ և ըստ այդմ ներկայացնել լրամշակված նախագիծը:

